
ANTANAMIKETRAKA - VOHÉMAR  

Rongony milanja 210 kg no tratra tamin'ny vehivavy
roa ka nodorana

M
itohy hatrany ny
ady ataon'ny mpi-
tandro ny filami-

nana amin'ny fiparitahan'
ny zava-mahadomelina
any Antanamiketraka, An-
tanandava, kaominina
Antsirabe Avaratra, distri-
kan'i Vohémar. Tamin'iny
herinandro lasa iny dia ni-
dina ifotony izy ireo nanao
fisafoana an'ireo faritra
ahiana ho firehan'ny mpi-
foka sy mpidoroka. Na-
homby ny paik'ady na-
petraka satria tsara ny vo-
katra.Nisy moa ny fia-
raha-miasa tamin'ny fo-
konolona ary ireo tsara si-

tram-po, izay nahatratra-
rana io tanjona io. Mbola
manao antso avo amin'ny
fokonolona hatrany ny
mpitandro ny filaminana
mba hiara-hiasa hatrany. 

Ny alin'ny alatsinainy 15
Aogositra 2022 lasa teo
no nahatratrarana fono-
sona rongony milanja 210
kg tany Antanamiketraka,
Antanandava, kaominina

Antsirabe Avaratra, distri-
kan'i vohémar. Vehivavy
miisa roa (2) no tra-te-
haka ary voalaza fa tom-
pon'antoka amin'ity fa-
nondranana sy fivarotana
zava-mahadomelina ity.
Rongony avy Analabe,
izay kasaina hoentina any
Antalaha ireo tratra ireo.
Raha ny fantatra dia tafa-
tsoaka ireo lehilahy niray
antoka tamin'izy roa vavy.
Nodorana avy hatrany
ireo rongony. Niatrika fa-
motorana ary nandray ny
saziny ireo vehivavy roa
tra-tehaka. 

Helisoa

Ela ny ela, lavo ihany ilay jiolahy rain-dahiny antsoina
hoe BEMOTO na Rakipikipy na Sirô izay lehiben-jio-
lahy mpaka ankeriny sy mpamono olona ary mpano-
lana nampihorohoro fatratra tany amin'iny tany
mifanefitra Tsaratanàna, Anjozorobe, Amparafaravola
sy Ambatondrazaka ary Moramanga iny.
Efa roa andro lasa izay no nahazo angom-baovao mari-
pototra ny Zandarimaria Alaotra-Mangoro fa hita any
amin'ny manodidina an'i Ambihikely sy Maheriara Mo-
rarano Chrome distrika Amparafaravola any ry Bemoto
sy ireo namany, izay manomana fanafihana ary mirongo
basy maherivaika. Nidina avy hatrany tany amin'iny fa-
ritra iny ireo Zandary izay efa manao hetsika fampan-
drian-tany sy fisafoana ara-piarovana avy amin'ny
Vondron-tobim-paritra Ambatondrazaka sy Moramanga.
Anio faha 23 aogositra 2022 tamin'ny 04 Ora sy sasany
maraina dia nifanehitra tao amin'ny kizo Ampasama-
lama fokotany Andranofasika kominina Ambodirano
distrika Amparafaravola ireo Zandary sy ireo dahalo ta-
rihin'i Bemoto izay miisa 7. Tsy misy alaharo fa tonga
dia nitifitra variraraka ireo jiolahy ka raikitra ny fifando-
nana. Soa ihany fa efa tsara toerana ara-paikady ireo
Zandary ka afaka niarotena. Mafimafy ny fifandonana
ary nampiasa ny fahaiza-manaony ireo Zandary ka
lavo avokoa ireo jiolahy 7 miarahalahy. 
Nofehezina sy nozahana ilay toerana nifandonana ka
nahitana basy maherivaika MAS36 roa miaraka
amin'ny bala, basy vita gasy miisa 5 sy bala maro efa
nipoaka ary rongony sy mohara samihafa. 
Fantatra avokoa ireo jiolahy lavo izay efa nokarohina
hatry ny ela dia i Bemoto na Rakipikipy na antsoina
ihany koa hoe Sirô lehiben-dahalo; i Rindra na Lesa-
vaka na i Bekalaky mpamono amin'ny fomba feno ha-
bibiana sy tifitra basy ; i Kapitsany na i Maintikely mpa-
nolana; i Malama mpandrongony sy mpamono izay
alainy ankeriny ; i Lesola na Bonus mpanolana sy mpaka
takalon'aina ; i Balamaso mpanolana sy mpanga-
latr'omby ikoizana ary i Lejiva mpanolana vavy antitra.
Tsy nisy nanahy ireo Zandary na iray aza. Velom-pa-
nantenana ireo mponina any an-toerana fa mba afaka
hihary ampitoniana manomboka izao. Ankasitrahana
ny herim-po sy fahaizamanaon'ireo zandary teny an-
kianja fa tena nanao ny ainy tsy ho zavatra tokoa. An-
kasitrahana ihany indrindra ihany koa ny loharanom-
baovao nahafahana nisoroka mialoha ny fanafihana
saika nataon'ireo jiolahy.

ANDRANOFASIKA AMPARAFARAVOLA 

Jiolahy mpaka ankeriny miisa 7 
tarihin'i bemoto rakipikipy lavon'ny
zandary nandritra ny fifandonana

« Championnats nationaux 2022 de»Hand ball » 

Any Fianarantsoa no mihaona ny « Minimes » sy « Junior »
Any Fianarantsoa no hanatan-
terahana ny ny « Championnats
nationaux 2022 de « Hand ball
» sokajy « Minimes » sy « Ju-
niors »  ka notanterahina tao
amin’ny kianja mitafon’Ambato-
mena, tamin’ny asabotsy 20 ao-
gositra 2022 lasa teo, ny
fanokafana ara-pomba ôfisialy
an’izany. Efa nanomboka ta-
min’ny alakamisy 18 aogositra
2022 lasa teo kosa ny fifanina-
nana ka haharitra hatramin'ny
sabotsy 27 aogositra 2022 ho
avy izao ary miditra amin’ny
andro faha-6 ny fifaninanana

amin’ity andron’ny talata 23 ao-
gositra 2022 ity. Ekipa minimes
zazalahy avy amin’ny ligim-pa-
ritry ny handball miisa 6 ary
ekipa zazavavy avy amin’ny
ligim-paritry ny handball miis 5
no mandray anjara amin’ity fifa-
ninanana ity. Hoan’ny sokajy
Juniors kosa dia ekipa Juniors
lehilahy avy amin’ny ligim-pari-
try ny handball miisa 6 ary ekipa
Juniors vehivavy avy amin’ny
ligim-paritry ny handball miisa 5
no mandray anjara. 

Rainilita

Foot à 7 ara-pirahalahiana  

Lavon’ny Radio Don Bosco ny Ujsm 
Notanterahina tetsy amin’ny
kianja “Foot à 7 Elgeco Stadium
By Pass” tamin’ny sabotsy 20
aogositra 2022 ny lalao “Foot à
7” ara-pirahalahiana nifanandri-
nanan’ny ekipan’ny Saleziana
Don Bosco Ivato nitondra ny
anaran’ny ekipan’ny Radio Don
Bosco Fm 93.4 notarihan’ny ka-
piteniny Miandriniaina Jules sy
ny ekipan’ny mpanao gazety
ara-panatanjahantena Ujsm no-
tarihan’ny filohany Rasanda
Serge ka niondrika tamin’ny isa

5-3 nanoloana ny Radio Don
Bosco ity farany. Nambaran’i
Père Charles Nirina, Tale tekni-
kan’ny RDB teny an-toerana fa
ho fampiroboroboana ny fia-
raha-miasa eo anivon’ny Sale-
ziana Don Bosco no antony
tena nanaovana an’ity hetsika
ity sady tafiditra eo amin’ny fa-
nohizana ny fankalazana ny
faha-25 taonan-dry zareo ihany
koa. Rainilita Don Bosco vs
Ujsm

Rainilita

Handball « Minimes » sy « Juniors » any Fianarantsoa.

LALAM-PIRENENA FAHA 13 - KELIAVO 

Fiara iray no tratry ny lozam-pifamoivoizana rehefa avotra
tamin'ny fanafihan-dahalo
Faritra mena amin'ny tsy
fandriam-pahalemana ny
làlam-pirenena faha 13,
mihazo an'Ihosy sy Iho-
rombe. Niverina nahazo
vahana ny fanakanan-dà-
lana an'ireo fiara miasa
amin'iny làlana iny. Ireo
fiara mpitatitra olona no
tena lasibatra amin'izany.
Manao antso avo amin'ny
mpitandro ny filaminana
noho izany ireo mpam-
piasa ny làlam-pirenena
faha 13 mba hitondra va-
haolana haingana hana-
foanana ny fanakanan-
dàlana. 
Ny alin'ny asabotsy 20
Aogositra 2022 hifoha ny
alahady 21 Aogositra dia
nitrangana fanafihan-da-

halo tany amin'ny làlam-
pirenena faha 13. Fiara
karan-dàlana iray mpitati-
tra olona no notifirin'ny
dahalo tany an-tampon'
Ihorombe, 15 km miala
kely an'Ihosy. Avotra soa-
mantsara ireo mpandeha

ary afaka teo anoloan'ireo
jiolahy ny mpamily sy ny
mpanampiny. Tsy nisy ny
aina nafoy ary tsy nisy
ihany koa ny naratra, ary
tsy nisy entana azon'ireo
olon-dratsy. 
Voatery nijanona izy ireo

rehefa nahazo tanàna ni-
andry ny andro mazava
vao hanohy ny dia. Vao
niala kely anefa izy ireo dia
tratran'ny lozam-pifamoi-
voizana indray ny marai-
nan'ny alahady 21 Aogo-
sitra, tany Kelivao, 45 km
hiditra an' i Betroka. Nisy
ireo namoy ny ainy, izay
mbola andrasana ny isany.
Nisy ihany koa ireo naratra
vokatry ny lozam-pifamoi-
voizana. Heverina ho fa-
havoazan'ny fiara tamin'ny
fanafihan-dahalo no an-
tony nahatonga ny loza.
Efa eo am-pelantanan'ny
fianakaviany omaly ihany
ny razana, ary efa nahazo
fitsaboana ireo naratra.

Aly

Mpiasa manodidina ny 80 no notoloran'ny Orin'asa
Ambatovy medalin'ny asa ny 19 aogositra 2022 lasa
teo tao amin'ny Hôtel Bezanozano Moramanga ho fan-
kasitrahana azy ireo noho ny asa tsara sy mendrika
nadritra nataon'izy ireo tao amin'ny orin'asa mpitran-
draka Nikela sy Kobalta ity ka ny 49 notolorana medaly
Volafotsy ary ny 31 notolorana medaly Alimo.
"Ny mpiasa ao aminy no miantoka voalohany indrindra
ny hery sy tanjaka entin'Ambatovy miasa noho ny fa-
haizamanaon'izy ireo izay mafy orina ka afaka nana-
tontosa ireo dingana maro samihafa tamin'ny fitradra-
hana Nikela sy Kobalta voalohany tamin'ny tantaran'i
Madagasikara ny orinasa Ambatovy. Ireo mpiasa Ma-
lagasy izay 91% amin'ny mpiasa ao Ambatovy no an-
gady nananana sy vy nahitana izany vokatra izany"
hoy ny filohan'Ambatovy GOMES Gustavo nadritra io
fanolorana medalin'ny asa io.
Tsara ho Fantatra fa 12 000 mahery ankehitriny ny
mpiasa miasa eo anivon'ny orin'asa ka ny 3800 dia
mpiasan' Ambatovy mivantana.

